
	Imiyalela:

· Eli phepha linamacandelo amahlanu.

· Phendula imibuzo eMIBINI kuphela.

· Imibuzo mayiphendulwe ngesiXhosa esisulungekileyo.

· Abavavanywa mababhale ngokucacileyo nangococeko.


	


	ICANDELO A

IDRAMA

UMBUZO 1

ISISILA SEHOBE – S.C. SATYO NO E.F. GWASHU

Funda ezi zicatshulwa zingezantsi uze uphendule imibuzo eya kuzilandela:
	


Isicatshulwa A:

	Umfo:
	Andinguye umbulali mna njengawe.  Khulula zonke iimbophelelo kulo mntu!  Wakugqiba, uthathe laa mizimba uyilayishe kule moto yakho uhambe nayo.  Into omawenze yona ngabahlobo abo bakho wozibonela.  Phuma nabo ke aph’ emhlabeni wam! Tshetshisa!


	1.1 Ngubani igama lalo mntu kuthiwa ngumbulali kwesi sicatshulwa?

A. nguQalisile

B. nguMahlwantsana

C. nguNqwarhane

1.2 Lo mntu ukhululwa iimbotshelelo siyintoni isono sakhe?

A. Ubulele umntu ongenzanga nto.

B. Uphangwe imali yakhe yonke.

C. Ulingqina elibone umntu obulelweyo.


	(1)

(2)


	1.3 Yenzeka phi yonke le nquleqhu yokubulawa kwaba bantu?

A. eBhayi

B. eMgungundlovu

C. eRhodesia

1.4 Yimizimba yoobani le kuthiwa mayilayishwe emotweni?

1.5
Betha koozelekazi ngendlela abathe bafa ngayo aba bantu kuthethwa ngabo apha.
	(1)

(4)

(6)


Isicatshulwa B:

	UQalisile:
	Athi ke mna mntu uludwayi!  Az’ukuba ngubani na oya kundihlangula kule meko ndizifake kuyo!  Xa namhlanje sendizibona ndililolo kuyo le ntlango!  Amapolisa athe bhazalala emva kwam kuleli xesha nje ngenxa yesono semali!  Namhlanje ndiphelelwe ngumsebenzi wam omhle, ndaphelelwa naligama lakowethu elihle, ngenxa yesono semali!


	1.6 
Khetha apha kwesi sicatshulwa igama elithetha ukungabi namhlobo.

1.7 
Liyintoni ityala likaQalisile njengokuba esithi ufunwa ngamapolisa nje?

1.8 
Chaza umsebenzi ebewenza ngaphambi kokuba ahendeke yimali.

1.9 
Yithi gqaba-gqaba ngesi sono semali alilisela ngaso lo mfo.

1.10 Uthetha ukuthini uQalisile xa esithi ungumntu oludwayi?
	(2)

(3)

(2)

(4)

(3)


	Isicatshulwa C:
	


	UNomatshamba:
	(Edanduluka ngumsindo) Andingomntwana, Qalisile!  Uthi andikuboni uzwabuluka uzolula, usakhama nje phambi kokuba undiphendule?  Kucace mpela ukuba akusafuni ngoku ukuba kuthethwe ngoDineka!  Mhlawumbi kuyasika kaloku?


	1.11 Nika intsingiselo yegama elinomgca ngaphantsi.

1.12 Iqhubeka phi le ncoko yesi sibini?

1.13 Ungathi uNomatshamba lo yintombi eziphethe njani?

1.14 UDineka lo uyintoni kuQalisile?

A. Yinkosikazi yakhe.

B. Sisinqanda-mathe sakhe.

C. Ngumhlobokazi wakhe.

1.15 UNomatshamba wayenaziphi iinjongo ngoQalisile?

A. Wayezimisele ukutshata naye.

B. Wayezimisele ukumbambisa isisila sehobe.

C. Wayefuna ukuziphindezela kuye.

1.16 Ngokwesi sicatshulwa, kusika xa kutheni emntwini?

A. Xa engafuni kuthethwe kakubi ngaloo mntu.

B. Xa emthanda umntu enesikhwele ngaye.

C. Xa engamfuni loo mntu kuthethwa ngaye.

AMANQAKU ECANDELO A:
	(2)

(2)

(4)

(1)

(1)

(2)

[40]


	ICANDELO B

IMIHOBE

UMBUZO 2
KHALA ZOME – L.M.S. NGCWABE 

Funda le mihobe ilandelayo, wandule ukuphendula imibuzo:

Umhobe A:
	


	Phay! ezingqaqeni

Ayataka-tak’ amatakane;

Phay’ ezadungeni

Ayaxhuma-xhum’ amaxoxo;

Phay’ ezintilini

Zinikin’ iintloko iintyantyambo;

Zibethwa yimpepho.

Phay’ emakhayeni

Ayangqusha amantombazana

Phay’ emathyolweni

Ayathwaxulana amakhwenkwana;

Phay’ emadlelweni

Zithobele phants’ ezakowethu,

Kuloo ntsimi yazo.

Phay’ ezindywaleni

Amancoko, nezibhoxi zikho;

Phay’ ezinkundleni

Amaciko, namayilo akho;

Phay’ emitshatweni

Ayatyityimb’ amakhosazana

Bonke bonwabile.
	5

10

15

20




	2.1 Ithini intloko yalo mhobe?

2.2 Chonga amagama asalathisa ezi ndawo:

2.2.1 Indawo enamanzi amdaka nadibi.

2.2.2 Indawo enamahlathi nemithi emifutshane.

2.2.3 Indawo ekuselelwa kuyo ngabantu ngelokuzonwabisa.

3x2 =
	(2)

(6)


	2.3 Ngokwalo mhobe kwenziwa ntoni ezinkundleni?

2.4 Ukutyityimba ungakwayamanisa nokwenza ntoni kanye?

A. nokuthetha

B. nokulwa

C. nokuxhentsa

2.5 Imbongi ibunxulumanisa nantoni ubuhle bomhlaba?

A. nobuhle bendalo
B. neendlela zokusebenza

C. nemidlalo eentlobo-ntlobo
	(2)

(1)

(1)


	2.6 Ngokwalo mhobe, badla ngokufumaneka phi aba bantu?

2.6.1 amakhosazana

2.6.2 amakhwenkwe

2.6.3 amantombazana







3x2 =
	(6)


Umhobe B:

	Ubugorha

Kwaba ncinci nabadala

Uhlala entliziyweni,

Ufudumez’ umbilini,

Z’banjwa nguye ke iintambo


Mhla kutsh’ ibunzi.

Waziphelela yena

Enkonzweni yamagwala;

Woze selingcangcazela

Alikhaliphise lilwe –


Kungamili nengca.

NguMahlal’ exhobe kade,

Entliziywen’ ungambona,

Phaya ngasemnyang’ ukhona,

NguMehlo akaqhwanyazi,


Ulindel’ ubizo.

Kowu! wena! Ungamsezi!

Akunxil’ unamabhongi,

Suke akuvus’ iqungo

Ungabon’ugebeng’umntu

Engenzanga lutho.
	5

10

15

20


	2.7
“Kwabancinci nabadala”.  Ngaba imbongi ilusebenzisele ukuphuhlisa ntoni olu 
chasaniso?

2.8 
Ngokwalo mhobe kukuthini ukubamba iintambo?

A. Kukulwa

B. Kukuqhuba

C. Akuxelwanga

2.9 
Iqungu eli kuthethwa ngalo apha ungalayamanisa nantoni kanye?

A. nokunxila

B. namabhongo

C. nokubulala

2.10 Chonga kwalapha kulo mhobe ibinzana elithetha ngokuphatha izikhali.

2.11 Ucinga ukuba yintoni ebangela lingcangcazele igwala?

2.12 Imbongi ithi yintoni kanye le ekumele angayisezwa uSibindi?

2.13 Nika iingozi eziNTATHU ezinokumehlela uSibindi xa anokusezwa.

3x2 =
	(2)

(1)

(1)

(2)

(2)

(2)

(6)


Umhobe C:

	Mfana wam

Obu bomi buyadlula

Bala imizuzu yakho

Ngenzinyana nangelula

Imizamo.

Abaqabel’ encotsheni

Yaloo ndunduma yobomi

Ngababuya emfazweni

Beneenduma.

Ubudoda buyathengwa

Ixabiso ziingongoma

Negolide ayicholwa

Iyembiwa.


	5

10

	Iyaqhekek’ ingqondo

Kude kuthi zibulale

Azilula nezifundo

Ndiyazazi.
	15


	2.13 Ucinga ukuba kutheni imbongi ifanisa ubomi nendunduma?

2.14 Ngokwalo mhobe buthengwa ngantoni ubudoda?

2.15 Ngokutsho kwembongi, ifumaneka phi igolide?

2.16 Ubaxo olufumaneka kumhlathi wokugqibela lusetyenziselwe ukuphuhlisa


ntoni yimbongi?

AMANQAKU ECANDELO B:
	(2)

(1)

(1)

(2)

[40]


	ICANDELO C

UMBUZO 3

AMABALI AMAFUTSHANE

IMBADU – S.B. SINXO

Funda la mabalana angezantsi, uze uphendule imibuzo eya kulandela.
	


Isicatshulwa A:

	Indlela esinga ekhaya yayiyenzima kunene.  Ukusuka apho yayiqale ngemigoxo nemiwewe.  Wahamba amanyathelo ambalwa kuphela, bhulukuqu, wawa nengxowa.  Kaloku wayekhethe ubusuku obungenanyanga, kumnyama tsiki.  Kuvuke into ejingxelayo, ejijithekayo ziintlungu.  Kanti oku kukhubeka sisiqalo nje seenzingo ezimlindeleyo endleleni.


	3.1 Isihloko selibalana sithi ____________

A. Izilingo zendlela

B. Iinzima zomoni

C.
Iinzingo zomoni
	(1)


	3.2 Lo mfo kuthethwa ngaye apha wayengowasemanini?

A. eMaZangweni

B. eMaTipheni

C. eMaCirheni

3.3 Waye esisityebi engaswele nto, kodwa ezibalule ________

A. ngokuvimba

B. ngolunya

C. ngobusela
	(1)

(1)


	3.4 Le ngxowa kuthethwa ngayo apha kwesi sicatshulwa wayeyifumene


phi lo mfo?








         2x2 =

3.5 Chonga apha kwisicatshulwa ibinzana elithetha ukuqhwalela.

3.6 Yithi gqaba-gqaba ngezi nzingo athi umbhali zazimlindele endleleni.         2x3 =
	(4)

(2)

(6)


Isicatshulwa B:

	Loo minwe mithathu

“Tyhini, tata,” Yakhala yatsho intwazana.  “Iyahlekisa into yokubona le minwe yakho mikhulu ityityimba uyijongise kumama.”

Wajika wajonga entombini, esithi, “Yithi tu, gezazanandini.”


	3.7 Mingaphi iminyaka yale ntwazana kuthethwa ngayo apha?

3.8 Lo mfazi utyityimbiselwa umnwe wenze ntoni?

3.9 Lo mntwana uphawule ntoni ede imhlekise kwesi senzo sikayise?

3.10 Kwinkcazelo ezeleyo yomfazi, yadaniswa yintoni indoda le?

3.11 Betha koozelekazi ngesifundo esisifumana kweli balana.
	(2)

(2)

(3)

(3)

(5)


Isicatshulwa C:

	“Hee, wethu MaNdungwane”, watsho ukuvula umlomo, “uvile na ukuba amakhosikazi etyalike yethu eMqongcini asicelile ukuba siye emjikelweni womthandazo?”

“Ewe sisi”, waphendula umfazi engarhanele nto.


	3.12 Sithatyathwe kweliphi ibalana esi sicatshulwa?

A. Mhla sancama

B. Mhla sadana

C. Umhla esingasoze sawulibala

3.13 Ngubani lo mfazi uhambele uMaNdungwane ngalo mhla?

A. nguNomakula

B. nguNomacebetshu

C.
nguNovenkile
	(1)

(1)


	3.14 Kukho into enqabileyo awayeze kuyiboleka ngawo lo mhla.  Yintoni?

3.15 Lo mfazi wayebakruqule ngantoni abamelwane bakhe?

3.16 Yithi gqaba-gqaba ngecebo elenziwa nguMaNdungwane nowakwakhe, ukuzama ukuzikhulula kulo mfazi.

AMANQAKU ECANDELO C:
	(2)

(2)

(4)

[40]


	ICANDELO D

UNCWADI LWEMVELI

UMBUZO 4

SASINONCWADI KWATANCI – S.C. SATYO

Funda esi sicatshulwa singezantsi uze uphendule imibuzo eya kuthi ilandele.
	


	Intombazana nesigebenga

Ngenye imini le ntwazana yayidlala nabahlobo bayo, phaya ngasenyeleni yehlathi.  Badlala, badlala, badlala, lade latshona ilanga.  Yathi le ntwazana kubalingane bayo: “Yhu! Masambeni ngokw’ apha sigoduke.


	4.1 Chaza umyalelo owawunikwe le ntwazana ngunina.

4.2 Le ntwazana yawophula umyalelo kanina.  Betha koomofu ngesiganeko esehlayo emva kokophulwa komyalelo.

4.3 Ucinga okokuba kutheni le nto umbhali ephinda-phinda eli gama “badlala.”

4.4 Babedlalela ndawoni kanye?

A. Embindini wehlathi.

B. Kude kufuphi nehlathi.

C. Ekuqaleni kwehlathi

4.5 Yasinda njani ekufeni le ntwazana?  Betha koozelekazi.

4.6 Gqibezela ezi zivakalisi zilandelayo ngokufakela igama / ibinzana elishiyiweyo.

4.6.1 __________ badla ngokubalisa iintsomi.

4.6.2 Kukho inkolelo yokuba xa usenza iintsomi emini uya kuphuma ________ .

4.6.3 Inkolo ithi xa uyenza emini kufuneka nifake _________ .

4.6.4 Yakuphela iintsomi ivalwa ngala mazwi athi __________ .
         1x4 =
	(3)

(5)

(2)

(1)

(5)

(4)


	4.7 Nika iindidi zibeNE zoncwadi lwaTanci.




         4x2 =

4.8 Yiza nentsukaphi yala maqhalo angezantsi:

4.8.1 Isiziba siviwa ngodondolo.

4.8.2 Akukho sibonda siguga namaxolo aso.



         5x2 =

4.9 Ngoobani abadla ngokwenza amaqhina?

A. ziintombi

B. ngamaxhegwazana

C.
ngamakhwenkwe
	(8)

(10)

(1)


	4.10 Athini amazwi ayimvula-mlomo xa kusenziwa amaqhina?

A. Amaqhina rayi-rayi.

B. Amaqhina qashi-qashi.

C. Sukela ngeqhina.

AMANQAKU ECANDELO D:
	(1)

[40]


	ICANDELO E

INOVELI
UMBUZO 5

UMAKHWEKHWETHA – R.F. MCIMELI

Funda ezi zicatshulwa zingezantsi, wandule ukuphendula imibuzo eya kuzilandela.
	


Isicatshulwa A:

	“Mfo kaSiphuka, kudala sihamba kunye ndoda, siqhulana, sisenzelana ooqashi-qashi.  Ude wena wacinga ukuba undazi kakhulu.  Yazi namhlanje, mfo ukuba umntu lulwandle.  Ndilidlaka-dlaka ndinje nje nje yilaa nto ihleli phaya.  Ndiqale ngokulungiselela usapho lwam yonke into ukuze lungahambi nzima ndakuba ndixhonyiwe.  Ndiqhube undise phambili.”


	5.1 Ngubani lo mntu uthetha la mazwi?

A. NguMabaso.

B. NguMakhwekhwetha.

C. Akaxelwanga.

5.2 Ngokwempangelo, usebenza msebenzi mni?

A. Lipolisa.

B. Ngumcuphi.

C. Akaxelwanga.

5.3 Wenze ntoni kanye njengokuba esithi makaqhutywe asiwephambili?

A. Ubulele umntu.

B. Akenzanga nto.

C. Utshise indlu yotshaba lwakhe.

5.4 Ithini intloko yeli balana?

A. Nowandile ndiyakuthanda.

B. Inene baza kundazi.

C. Mhla ukufa kusembizeni.

5.5 Nika igama lo mfo obizwa ngokuba “yilaa nto ihleli phaya” kwesi sicatshulwa.
	(1)

(1)

(1)

(2)

(2)


	5.6 Sithetha ukuthini esi sithethi xa sisithi umntu lulwandle?

5.7 Ngaba saxhonywa ngenene isithethi esi?  Xhasa impendulo yakho ngokusikrobisela kwiziphumo zeli tyala.

5.8 Lo mfo ucatshukelwa olu hlobo sisithethi esi siyintoni isono sakhe?
	(2)

(4)

(2)


Isicatshulwa B:

	Ibhaku elingqongqo nomagoloda walus’ iimpuku

Uguqukele entombazaneni lo mfo ebefike mva wathi, “Uthi sisi, xa wena gaqa ungenalo nofifi ngomntu okuhlaseleyo thina singenzani ngaloo nto?  Singamfumana njani?  Njengokuba umkhulu kangaka nje lo Mdantsane uthi singawuqala ngaphi xa sikhangela umntu ongaziwa nangelizwi?”


	5.9 Nika igama lale ntombazana ize kumangala apha.

5.10 Sithini isimangalo seli gqiyazana?

5.11 Kutheni ummangali engenalo nofifi olu ngommangalelwa?

5.12 Ngeli lixa lesi simangalo kukho abafo ababini ababekwalapha esikhululweni samapolisa.  Xela amagama abo.

5.13 Yithi gqaba-gqaba ngeziphumo zeli tyala.

5.14 Eli polisa lithethayo apha lazana njani nommangali lo?

A. Bayathandana.

B. Babeke bathandana.

C. Abazani tu kwaphela.

5.15 Igama lepolisa eli ngubani?

A. NguSiphuka.

B. NguMakhwekhwetha.

C. NguJoe.
	(2)

(2)

(2)

(2)

(5)

(1)

(1)


	Isicatshulwa C:
	


	Samkelwe lixhegokazi elizisonge esitulweni, lathi masichophe.  Ngeba umntu omkhulu lo ungqiyamile ngomqolo apho esitulweni, koko unento enkulu ayibeleke emqolo apha, into endakha kuqala ndacinga ukuba lusana mna, de ndabona ukuba asilulo, ndabuya ndeva ukuba yinto na.


	5.16 Sithini isihloko seli balana?

5.17 Ngokwesi sicatshulwa kukwenza ntoni ukuchopha?

5.18 Ixhegokazi eli lalibeleke ntoni emqolo?

5.19 Babefuna ntoni abecuphi kweli khaya?

5.20 Yafumaneka phi le nto ifunwa ngabecuphi?

AMANQAKU ECANDELO E:

AMANQAKU ESEWONKE:
	(2)

(2)

(2)

(2)

(2)

[40]

80

